
	 1. Արտաքին գործերի նախարարություն
	13․11․2025թ․

	
	№ 1111/62684-25


	«Հայաստանի Հանրապետության առողջապահության նախարարության և Ղազախստանի Հանրապետության առողջապահության նախարարության միջև 2026-2027թթ. համագործակցության զարգացմանն ուղղված հիմնական միջոցառումների ծրագրի» (այսուհետ՝ Ծրագիր) ստորագրումը միտված է՝ Հայաստանի Հանրապետության և Ղազախստանի Հանրապետության միջև կապերի խորացմանն ու ամրապնդմանը: 
Մասնավորապես, Ծրագրի իրագործումը կնպաստի առաջադեմ փորձի և տեխնոլոգիաների փոխանակմանը, առաջնային բժշկասանիտարական օգնության հարցերով երկրների Գլոբալ կոալիցիային անդամակցության շրջանակներում համագործակցությանը, բժշկական անձնակազմի որակավորման բարձրացմանը, սանիտարահամաճարակաբանական բարեկեցության ոլորտում համագործակցությանը, ինչպես նաև ծխելու դեմ պայքարին և ոչ վարակիչ հիվանդությունների ռիսկի այլ գործոնների ազդեցության նվազեցմանն ուղղված միջոցառումների ամրապնդման համատեղ նախաձեռնությանը։
Միևնույն ժամանակ, վերոնշյալ փաստաթղթով նախատեսվում է իրականացնել հիշյալ ուղղություններով փորձի փոխանակում, հանդիպումների, սեմինարների և համատեղ աշխատաժողովների կազմակերպում և մասնագետների վերապատրաստում:
Հաշվի առնելով վերոգրյալը և ղեկավարվելով «Միջազգային պայմանագրերի մասին» ՀՀ օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության առողջապահության նախարարության և Ղազախստանի Հանրապետության առողջապահության նախարարության միջև 2026-2027թթ. համագործակցության զարգացմանն ուղղված հիմնական միջոցառումների ծրագրի» ստորագրումը։                            Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:	
Այնուամենայնիվ, փաստաթղթի կիրառելիության և գործնական նշանակության հարցի որոշումը վերապահված է ՀՀ պետական կառավարման իրավասու մարմնին:
Միաժամանակ առաջարկում ենք խմբագրել Նախագծի ուժի մեջ մտնելու դրույթը, հաշվի առնելով, որ վերջինիս կնքման ընթացակարգերն ապահովում են Օրենքով սահմանված կարգով:

	Ընդունվել է

	2. Արդարադատության նախարարություն
	14.11.2025թ.

	
	N /14.2/51873-2025

	Նախագիծը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմեր:
Նախագծի 10-րդ կետի համաձայն՝ սույն ծրագիրն ուժի մեջ է մտնում դրա ստորագրման պահից։ Նշված դրույթը հակասում է «Միջազգային պայմանագրերի մասին» օրենքի (այսուհետ՝ Օրենք) 17-րդ հոդվածին, որի համաձայն՝ Հայաստանի Հանրապետության միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։
Նախագծի վերջաբանում սահմանվում է, որ Նախագիծը կնքվելու է ռուսերենով, ինչը հակասում է Օրենքի 9-րդ հոդվածի 1-ին մասին, որի համաձայն՝ օտարերկրյա պետությունների հետ Հայաստանի Հանրապետության երկկողմ միջազգային պայմանագիրը կնքվում է հայերենով և համաձայնեցված օտար լեզուներով:
Ելնելով վերոգրյալից՝ Նախագիծը ենթակա է վավերացման ՀՀ Սահմանադրության         116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:

	Ընդունվել է

	[bookmark: _GoBack]3. Ֆինանսների նախարարություն
	14.11.2025թ.

	
	N 04/5-1/26000-2025


	«Հայաստանի Հանրապետության առողջապահության նախարարության և Ղազախստանի Հանրապետության առողջապահության նախարարության միջև 2026-2027թթ. համագործակցության զարգացման ուղղությամբ հիմնական միջոցառումների ծրագրի» նախագծում (այսուհետ՝ Նախագիծ) ներկայացված միջոցառումները կարող են հանգեցնել ՀՀ պետական բյուջեից լրացուցիչ ծախսերի անհրաժեշտության (մասնավորապես՝ Նախագծի 1-ին «Առաջադեմ փորձի և տեխնոլոգիաների փոխանակում», 2-րդ «2026 թվականին Հայաստանում ղազախական բժշկության օրերի և 2027 թվականին Ղազախստանում հայկական բժշկության օրերի անցկացում», 4-րդ «Բժշկական անձնակազմի որակավորման բարձրացման նպատակով դասընթացների կազմակերպում, այդ թվում՝ Ալմաթայի մարզում ԱՀԿ-ի՝ ԱԲՍՕ-ի մասով ցուցադրական հարթակի օգտագործմամբ» կետեր): 
Միաժամանակ, Նախագիծը եկամուտների նվազեցում նախատեսող դրույթներ չի պարունակում:

	Ընդունվել է

	4. Պետական գույքի կառավարման կոմիտե
	13.11.2025թ.

	
	ԴԽ//39193-2025

	«Հայաստանի Հանրապետության առողջապահության նախարարության և Ղազախստանի Հանրապետության առողջապահության նախարարության միջև 2026-2027թթ. համագործակցության զարգացման ուղղությամբ հիմնական միջոցառումների ծրագրի» նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է



